
ᑭᐅᔾᔪᑕᐅᔪᑦ ᐅᖃᐅᓯᒃᓴᐃᑦ - ᐅᑭᐅᕐᑕᕐᑐᒥ ᐊᕐᕕᕋᓛᑦ  Northern Bottlenose Whale, ᐃᑭᖓᓂ ᑕᕆᐅᖓᓂ Davis 

Strait-Baffin Bay-Labrador Sea ᐱᑕᖃᕐᓂᖏᑦ  
 
ᑎᓯᐱᕆ 8, 2011 

 

ᐊᑎᖓ:  ᐊᕐᕕᕋᓛᑦ  Northern Bottlenose Whale, ᐃᑭᖓᓂ ᑕᕆᐅᖓᓂ Davis Strait-Baffin Bay-Labrador Sea ᐱᑕᖃᕐᓂᖏᑦ  

ᑕᐃᔭᐅᓂᖓ ᖃᐅᔨᓴᕐᑎᓄᑦ : Hyperoodon ampullatus 
 
ᖃᓄᐃᓕᖓᓕᕐᒪᖔᑕ ᖃᐅᔨᓴᕐᑕᐅᓯᒪᔪᑦ ᑲᑎᒪᔨᖏᓐᓄᑦ ᐅᓗᕆᐊᓇᕐᑐᒦᑦᑐᑦ ᐅᒪᔪᐃᑦ ᑲᓇᑕᒥ (COSEWIC) : ᐃᓱᒫᓗᒃᓇᕐᑐᒦᑦᑐᑦ  

 
ᖃᓄᕐ ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ ᑭᐅᓂᐊᕐᒪᖓᑦ ᖃᐅᔨᓴᕐᑕᐅᓯᒪᔪᒧᑦ:  ᒥᓂᔅᑕᐅᔪᖅ ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓇᓱᒃᓂᐊᕐᑐᖅ ᒐᕙᒪᒃᑯᓐᓂᒃ  ᑯᐱᒃ, ᓂᐅᕙᐅᓐᓛᓐᑦ ᐊᒻᒪ 

ᓚᐸᑐᐊ, ᓄᓇᕗᑦ, ᓄᓇᕗᑦᒥ ᐅᒪᔪᓕᕆᔨᕐᔪᐊᒃᑯᑦ , ᑐᖓᐃᑦ ᑲᑎᖓᓪᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᓄᓇᕕᒃ ᑕᕆᐅᖓᓂ ᐅᒪᔪᓕᕆᔨᒃᑯᑦ ᑲᑎᒪᔨᖏᑦ, 

ᓄᓇᖃᕐᖃᕐᓯᒪᔪᑦ, ᑎᒍᒥᐊᕐᑎᐅᔪᑦ ᐃᓄᑐᐃᓐᓇᐃᓪᓗ ᐅᖃᐅᓯᐅᓗᓂ ᐊᕐᕕᕋᓛᑦ Northern Bottlenose Whale, ᑕᕆᐅᕐᒥ ᐃᑭᖓᓂ Davis Strait-Baffin Bay-Labrador Sea 
ᐱᑕᖃᕐᓂᖏᑦ, ᐃᓕᔭᐅᔭᕆᐊᖃᕐᒪᖓᑕ ᑕᐃᔭᐅᓯᒪᓕᕐᓗᑎᒃ ᐃᓱᒪᓗᒃᓇᕐᑐᒥᓐᓂᖏᓐᓂᒃ ᑎᑎᕋᕐᑕᐅᓗᑎᒃ ᐅᒪᔪᐃᑦ ᐊᑦᑕᕐᓇᕐᑐᒥᑦᑐᑦ (ᑎᑎᕋᕐᓯᒪᔪᖅ 1) ᑕᕗᖓ  ᐆᒪᔪᐃᑦ 

ᐊᑦᑕᕐᓇᕐᑐᒥᑦᑐᑦ ᐱᖁᔭᐃᑦ  ᐃᓱᒫᓗᒃᓇᕐᑐᒦᓐᓂᖏᓐᓂᒃ. ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ ᑐᓂᓯᓂᐊᕐᒪᑦ ᑲᑎᒪᔨᓄᑦ ᖃᐅᔨᓴᕐᑕᐅᓯᒪᔪᓂᒃ ᐊᕐᕕᕋᓛᓂᒃ Northern Bottlenose 

Whale,ᑕᕆᖓᓂ  ᐃᑭᖓ  Davis Strait-Baffin Bay-Labrador Sea ᐱᑕᖃᕐᓂᖏᑦ, ᐊᖓᔪᖃᒻᒪᕆᖓᓐᓄᑦ ᖃᐅᔨᓴᕐᓂᖅ ᐱᔭᕆᓚᐅᕐᑎᓪᓗᒍ.    
 
ᐆᒪᔪᐃᑦ ᖃᐅᔨᓴᕐᑕᐅᓯᒪᓕᕋᖓᑕ ᑲᑎᒪᔨᓂᑦ COSEWIC, ᐱᓕᕆᐊᖑᒃᑲᓐᓂᕆᐊᖃᖃᑦᑕᕐᒪᑕ ᑎᑎᕋᕐᓯᒪᔪᒧᑦ 1 ᐃᓕᔭᐅᖏᓐᓂᖏᓐᓂ ᐅᒪᔪᐃᑦ ᐊᑦᑕᕐᓇᕐᑐᑦᒥᑦᑐᑦ ᐱᖁᔭᐃᑦ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᐅᓚᓂᖓᓂᒃ, ᐅᓇ ᑕᑯᔪᓐᓇᕐᑕᐃᑦ ᐆᒪᔪᐃᑦ ᑎᑎᕋᕐᑕᐅᓯᒪᓂᖏᑦ ᐊᐅᓚᓂᖏᑦ ᐊᑦᑕᕐᓇᕐᑐᒥᓕᕐᓂᕋᕐᑕᐅᑎᓪᓗᒋᑦ   
The Species Listing Process Under SARA. 

 
ᐱᔾᔪᑕᐅᔪᑦ ᑕᐃᒪᐃᓕᖓᓕᕐᓂᖏᓐᓂᒃ ᑲᑎᒪᔨᐅᔪᓄᑦ ᐋᕿᒃᑕᐅᔪᑦ COSEWIC:  ᐱᑕᖃᕐᓂᖏᑦ ᐃᓱᒫᓗᖕᓇᕐᑐᒦᑦᑐᑦ ᐅᑯᐊ ᐱᔾᔪᑎᒋᓪᓗᒋᑦ: (1) ᐅᓄᕈᓐᓂᕐᑎᑕᐅᓚᐅᕐᓯᒪᒃᒪᑕ 
ᐊᖑᓇᓱᒃᑕᐅᕙᒃᑎᓪᓗᒋᑦ ᐊᕋᒍᖏᓐᓂ 1960s ᐊᒻᒪᓗ 1970s ᐱᔭᐅᓚᐅᕐᓯᒪᔪᑦ 818 ᐊᕐᕕᕋᓛᑦ; (2) ᐅᓄᕐᓯᕙᓪᓕᐊᓂᖏᑦ 
ᐅᓄᕈᓐᒦᓃᕐᐸᓪᓕᐊᓂᖏᓪᓘᓐᓃᑦ ᖃᐅᔨᒪᓇᖏᒻᒪᑕ ᑭᓯᐊᓂ ᑕᑯᔭᐅᖃᑦᑕᓂᖏᑦ ᐅᓄᖏᓐᓂᕋᕐᑕᐅᒃᒪᑕ; ᐊᒻᒪᓗ (3) ᐊᑦᑕᕐᓇᕐᑐᒦᔾᔪᑎᖃᕐᒪᑕ 
ᐃᖃᓗᒐᓱᒃᑐᓄᑦ ᐃᒃᐱᒃᓂᕐᑎᑕᐅᓯᒪᓂᖏᑦ ᑎᑎᕋᕐᑕᐅᖃᑦᑕᕐᓂᖏᑦ ᐅᖃᐅᓯᐅᖃᑦᑕᕐᓂᖏᓪᓗ ᒪᓕᒃᓗᒋᑦ. ᖃᓄᑎᒋ ᐅᓄᕐᑎᒋᖕᒪᖔᑕ 
ᓇᓚᐅᑦᑕᕐᑕᐅᓯᒪᖏᑦᑐᑦ. ᓂᒐᕕᖃᑦᑕᕐᒪᑕ ᒪᑦᑎᑕᐅᑎᓄᑦ ᐃᖃᓗᒐᓱᑎᓄᑦ. ᖃᐅᔨᒪᔭᐅᓪᓗᓂ ᐊᑦᑕᕐᓇᕐᓂᖏᓐᓂᒃ ᑭᓯᐊᓂᑦᑕᐅᖅ ᓂᐱᖃᕐᓂᖏᑦ 
ᓱᕈᕐᓇᕐᑐᓪᓗ ᐃᓱᒪᓗᑕᐅᒋᓪᓗᑎᒃ. ᐊᕐᕕᕋᓛᑦ ᑕᕆᐅᖓᓂ  Baffin Bay-Davis Strait-Labrador Sea ᐃᓂᖓᕐᑐᑦ ᐊᒃᑐᐊᓂᖃᕐᓂᕋᕐᑕᐅᔪᑦ 
ᐊᓯᖏᓐᓂᑦᑐᓂ ᐊᕐᕕᕋᓛᓂᒃ ᐊᐃᓯᓚᓐᒥᑦᑐᓄᒃ ᐱᑕᖃᐃᓐᓇᕈᑕᐅᔪᓐᓇᕐᑐᑦ. 

 
ᓇᒥ ᐱᑕᖃᕐᓂᖏᑦ  Atlantic Ocean 

 
ᒥᓂᔅᑕᐅᔪᑦ ᑲᒪᒋᔭᖃᕐᑐᑦ: 

ᒥᓂᔅᑕ ᐃᒪᕐᒥᐅᑕᓕᕆᔨᒃᑯᓐᓄᑦ  

ᒥᓂᔅᑕ ᒥᖑᐃᕐᓯᕐᕕᓕᕆᔨᒃᑯᓐᓄᑦ ᑲᓇᑕᒥ  
 
ᓄᓇᖁᑎᖃᐅᕐᑐᑦ ᑲᓇᑕᒥ ᖃᐅᔨᒋᐊᕐᕕᐅᔭᕆᐊᓖᑦ:   

ᑯᐱᒃ 

ᓂᐅᕙᐅᓐᓛᓐᑦ ᐊᒻᒪᓗ ᓚᐸᑐᐊ  

ᓄᓇᕗᑦ  
 
ᐱᖁᔭᐃᑦ ᐊᒃᑐᐊᔪᑦ ᑕᕗᖓ: ᓴᐳᔾᔭᐅᓯᒪᔪᑦ ᐱᖁᔭᑎᒍᑦ ᑕᕆᐅᕐᒥᐅᑕᐃᑦ  ᐳᐃᔩᑦ ᐱᖁᔭᖏᑦ ᑕᕙᓂ ᐃᖃᓗᓕᕆᓂᐅᑦ ᐱᖁᔭᖏᓐᓂ.  

ᐃᓂᒋᔭᖏᑦ ᓴᐳᔾᔭᐅᓯᒪᔪᑦ ᑎᑎᕋᕐᓯᒪᔪᒥ  35 ᐃᖃᓗᓕᕆᓂᐅᑦ ᐱᖁᔭᖏᓐᓂ.  

 
ᐱᑕᖃᐃᓐᓇᕐᑎᑦᑎᓇᓱᒃᓂᕐᒧᑦ ᐊᐅᓚᑕᐅᔪᑦ :  ᑲᓇᑕᒥ, ᐊᕐᕕᕋᓛᑦ ᐊᐅᓚᑕᐅᔪᑦ ᑕᕙᓂ ᑎᑎᕋᕐᓯᒪᔪᒥ ᑕᕆᐅᕐᒥᐅᑕᐃᑦ ᐳᐃᔩᑦ ᐱᖁᔭᖏᑦ ᑕᕙᖓᕐᑐᑦ ᐃᖃᓗᓕᕆᓂᐅᑦ ᐱᖁᔭᖏᑦ, 

ᐱᔭᕆᐊᖃᖏᑎᑦᑎᔪᑦ ᐊᖑᓇᓱᒃᑕᐅᓂᖏᓐᓂᒃ ᐱᔪᓐᓇᐅᑎᖃᖏᓪᓗᓂ ᐱᖁᔭᐃᑦ ᒪᓕᒃᓗᒋᑦ. ᒫᓐᓇ ᑭᓇᐅᔭᒃᓴᐅᑕᐅᖏᑦᑐᑦ, ᓂᕿᒋᔭᐅᓇᑎᒃᓗ, ᐃᓄᓯᖏᓐᓄᑦ ᐊᑐᕐᑕᐅᖏᑦᑐᑦ. 

ᐃᓱᒪᕐᓱᕐᓗᑎᒃ ᑕᑯᓐᓈᕐᑕᐅᔪᓐᓇᕐᑐᑦ ᐊᑐᐊᒐᖃᐅᕐᖢᑎᒃ ᐊᒻᒪᓗ ᒐᕙᒪᒃᑯᑦ ᑲᓇᑕᒥ ᓄᑕᓂᒃ ᐱᖁᔭᒃᓴᓂᒃ ᐊᕿᒃᓱᐃᕙᓪᓕᐊᔪᑦ ᐳᐃᔩᑦ ᑕᑯᓐᓈᕐᑕᐅᓂᖏᓐᓄᑦ. ᓂᐅᕙᐅᓐᓛᓐᑦ ᐊᒻᒪᓗ 

ᓚᐸᑐᐊ  ᑕᕆᐅᖓᓂ ᑭᒃᓕᓯᓂᐊᕐᑎᐅᔪᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᔾᔨᓕᐅᒐᒃᑯᑦ ᓇᓗᓇᐃᕐᓯᖃᑦᑕᕐᓯᒪᔪᑦ ᐊᕐᕕᕋᓛᓂᒃ. ᐊᔾᔨᖑᐊᑦ ᐅᓄᕐᓂᕐᓴᐃᑦ ᑕᕙᖓᖃᑦᑕᕐᓯᒪᔪᑦ 

ᐃᒪᕐᒥᐅᑕᓕᕆᔨᒃᑯᑦ ᐊᔾᔨᓕᐅᒐᖏᑦ  ᑕᑯᔭᐅᖃᑦᑕᕐᓂᖏᑦ  ᐃᖃᓗᒐᓱᒃᑐᖃᕐᑎᓪᓗᒍ. ᐳᐃᔩᑦ ᒥᒃᓴᓄᑦ ᑲᒪᔨᐅᔪᑦ (ᐃᒪᕐᒥᐅᑕᓕᕆᔨᒃᑯᑦ) ᐃᖃᓇᐃᔭᖃᑎᖃᕐᑐᑦ ᐃᖏᕋᔪᓕᕆᔨᒃᑯᑦ ᑲᓇᑕᒥ, 

ᐊᒻᒪᓗ ᐱᑕᖃᐃᓐᓇᕐᑎᑕᐅᓂᖏᓐᓄᑦ ᓴᐳᔾᔭᐅᓯᒪᓂᖏᓐᓄᓪᓗ ᑕᑯᔭᐅᔪᑦ ᐊᔾᔨᐅᓕᐅᕐᑕᐅᖃᑦᑕᕐᓗᑎᒃ ᐅᒥᐊᕐᔪᐊᖁᑎᖏᓐᓄᑦ.  ᖃᐅᔨᒪᓇᖏᒻᒪᑦ  ᐊᕐᕕᕋᓛᑦ ᑕᑯᔭᐅᖃᑦᑕᕐᑐᑦ 
ᓂᐅᕙᐅᓐᓛᓐᑦ ᓵᖓᓂ ᐃᓚᒋᒃᒪᖓᒋᑦ ᐃᑭᖓᓂᑦᑐᑦ Davis Strait ᐅᕙᓘᓐᓂᑦ Scotian Shelf. ᑕᐃᒪᐃᓐᓂᖓᓄᑦ, ᐳᐃᔩᑦ ᒥᒃᓴᓄᑦ ᑲᒪᔨᐅᔪᑦ 
ᑲᑎᑦᑎᖃᑦᑕᕐᓯᒪᔪᑦ ᕿᓯᖏᓐᓂ ᐊᐅᖏᓐᓂᒃᓗ ᐊᕐᕕᕋᓚᒥᖓᕐᑐᓂᒃ ᐊᔪᓕᕐᓯᒪᔪᓂᑦ ᓂᐅᕙᐅᓐᓛᓐᑦ ᐊᒻᒪᓗ ᓚᐸᑐᐊ ᓯᒃᔭᖓᓂᑦ ᖃᓄᑎᒋ 
ᐱᑕᖃᕐᑎᒋᒃᒪᖓᑕ ᖃᐅᔨᒪᔾᔪᑕᐅᓇᓱᒃᖢᑎᒃ. ᖃᐅᔨᓴᕐᑕᐅᓯᒪᔪᑦ ᓇᒧᖓᐅᖃᑦᑕᕐᓂᖏᑦ, ᐃᖃᓗᒐᓱᒃᑐᓄᓪᓗ ᑕᑯᔭᐅᖃᑦᑕᕐᓂᖏᑦ ᐊᑐᕐᑕᐅᓗᑎᒃ 
ᑲᑐᔨᓂᐊᕐᑐᑦ ᖃᐅᔨᓴᕐᓂᕐᒥᒃ. ᐱᑕᖃᓕᕋᖓᑕ ᖃᐅᔨᓴᕐᑕᐅᖃᑦᑕᕐᓗᑎᒃ. ᕿᑎᐊᓂ ᐅᑭᐅᕐᑕᕐᑐᒥᓗ ᑕᕆᐅᖓᓂ, ᐃᒪᕐᒥᐅᑕᓕᕆᔨᒃᑯᑦ 
ᖃᐅᔨᓴᕐᐸᓪᓕᐊᔪᑦ ᐃᑲᔪᕐᑎᖃᕐᖢᑎᒃ ᐊᑯᑭᑦᑐᕐᒥᐅᓂᒃ ᓯᓚᐅᑦ ᐊᓯᓪᓕᐊᕐᐸᓪᓕᐊᓂᖓᓄᑦ ᐊᒃᑐᐊᓪᓗᑎᒃ ᖃᐅᔨᓴᕐᕕᖓᓂᒃ, ᐊᑯᑭᑦᑐᓂ 
ᓄᓇᓯᐅᑕᓕᕆᓂᕐᒧᑦ ᖃᐅᔨᓴᕐᕕᒃᒥᓗ ᓇᒧᖓᐅᖃᑦᑕᕐᓂᖏᓐᓂᒃ ᖃᐅᔨᓇᓱᒃᖢᑎᒃ. ᐊᖃᐅᒪᑎᓪᓗᒋᑦ ᓂᐱᖏᑎᒍᑦ ᓂᐱᓕᐅᕐᑕᐅᓇᓱᒃᓂᐊᕐᒥᔪᑦ 
ᖃᓄᐃᓕᐅᖃᑦᑕᕐᒪᖓᑕ ᖃᐅᔨᓴᕐᑕᐅᓗᑎᒃ ᐊᕋᒍᖓᓂ 2012. ᐊᐅᖏᑦ ᕿᓯᖏᓐᓂᖓᕐᑐᓪᓗ ᐲᕐᓯᕕᐅᖃᑦᑕᕐᓗᑎᒃ ᐅᒪᔪᓂᑦ ᖃᓂᓇᕋᖓᑕ 
ᐅᒥᐊᕐᔪᐊᒧᑦ ᓂᕿᒋᔭᖏᓪᓗ ᐃᖃᓗᒐᓱᒃᑐᓄᑦ ᐱᔭᐅᖃᑦᑕᕐᑐᑦ ᐱᖃᑦᑕᕐᒪᖓᑕ. 

http://www.sararegistry.gc.ca/sar/listing/listing_e.cfm

